SVEČANA CEREMONIJA POVODOM ZAVRŠETKA IMPLEMENTACIJE CMS-a 

U SUDOVIMA KSB/SBK

Dame i gospodo, uvaženi gosti, kolegice i kolege,

Kao domaćin današnje svečane ceremonije, u ime Općinskih sudova i predsjednika Općinskih sudova Kiseljak, Bugojno, Travnik i Kantonalnog suda Novi Travnik, i u svoje ime, srdačno Vas pozdravljam.

Dozvolite da posebno pozdravim predstavnika VSTV-a gosp. Sven Mariusa Urke,  međunarodnog člana VSTV-a, predstavnike zakonodavne i izvršne vlasti Kantona Središnja Bosna, zamjenika glavnog kantonalnog tužitelja, gosp. Dragana Popovića, uvažene kolege suce i predsjednike sudova iz cijele BiH, OSCE-a Ured u Travniku, predstavnike odvjetničke komore ZE-DO i KSB/SBK, nevladinih organizacija Vaša prava).
Također, pozdravljam predstavnike medija koji će široj javnosti prenijeti informaciju o ovom važnom projektu u sudstvu.
Drago mi je što vas vidim u ovolikom broju i ujedno vam zahvaljujem što ste se odazvali našem pozivu da nazočite ovoj zajedničkoj ceremoniji. S pravom nalazim da ste prezentacijom CMS-a dobili korisne informacije o informatizaciji u sudovima.
Također, zahvaljujem se svima onima koji zbog ranije preuzetih obveza nisu mogli odazvati, ali su nas kontaktirali i izrazili čestitke na ovome što smo postigli i dali podršku u nastavku rada.  Posebice, kao interesantno izdvojila bih pismo predsjednice Federacije BiH, uvažene gospođe Borjane Krišto, koja je, između ostalog, uputila iskrene čestitke cijeloj sudbenoj vlasti KSB, a i svim građanima, sa željom da i ovaj projekat, kao i svi ostali, budu na dobrobit svih naroda i građana BiH.
I doista, poštovane dame i gospodo, ovaj projekat CMS-a je u interesu i nas i vas, hoću reći sudstva i građana. 
CMC- sustav automatskog upravljanja predmetima ima za cilj potpunu automatizaciju i standardizaciju procesa rada u sudovima za sve profile uposlenih, te će doprinijeti efikasnijem radu sudova i omogučiti siguran i transparentan rad u sudovima, uz mogućnost kreiranja najrazličitijih statističkih izvješća, praćenja i analiza po raznim zadanim parametrima, koje će informacije biti ponuđene javnosti. Efikasnijim radom, sudovi će pružiti dobru uslugu javnosti i biti garant zaštite svim građanima njihovih prava i sloboda, doprinijet će većoj pravnoj sigurnosti građana, uopće -  vladavini prava, kao ključnom elementu naše države BiH, kao pravne I demokratske države. 
Htjela bih, istaknuti  posebnost ove današnje ceremonije iz više razloga: zajednička je, jer je CMS implementiran u svim sudovima KSB/SBK, kao poseban pilot projekat VSTV-a BiH. Počašćeni smo Odlukom VSTV-a i zahvaljujemo se na ukazanom povjerenju jer su prepoznali da imamo volju i znanje da isti realiziramo. 

Također, ovaj projekat je prvi projekat implementacije koji je u sudovima jednog kantona obavljen uz pomoć domaćih resursa, Regionalnog tima KSB, uz svakako podršku, mentortstvo, edukatora CMS projekta VSTV-a.

Kao predsjednica Kantonalnog suda Novi Travnik, zahvalila bih se osobno cjelokupnom Regionalnom timu, na čelu sa g-đom Amrom Hrvačić, upraviteljicom sudbene pisarne ovoga suda, članovima tima: Ivanu Matišić, Almiru Račić, Ivanu Kristić, Denisu Bradarići Elisu Sujoldžić, zatim edukatorima CMS-a VSTV-a, g-đici Ani Bilić, Nevenu Krameru i Dini Lendi na  profesionalno obavljenom zadatku.- obuke i  implementacije CMS-a. 
Također, zahvaljujem na izuzetnoj suradnji i pomoći u organizaciji implementacije rukovoditeljima ovoga projekta od strane VSTV-a BiH, gosp. Edisu Brkiću, Amili Rahić, Dušici Milosavljević, te Radnoj grupi VSTV-a za strateško planiranje i razvoj CMS-a, na čelu sa predsjednikom, gosp. Zijadom Grbićem, s kojima ostvarujemo uspješnu suradnju na implementaciji i razvoju CMS-a.
I na kraju, zahvalila bih se svim predsjednicima sudova, sucima i uposlenicima sudova KSB/SBK, koji su uz izvršavanje redovnih zadataka, uspješno savladali CMS obuku i nastavljaju, zasigurno, uspješan rad u CMS okruženju.

U Novom Travniku, 18.12.2007.                                              
PREDSJEDNICA SUDA









     Katica Jozak-Mađar
